
Perdana Menteri Datuk Seri Najib Tun Razak akan melakukan lawatan kerja ke Singapura
selama tiga hari mulai hari ini, untuk menghadiri satu pemukiman dengan Perdana Menteri
Singapura Lee Hsien Loong.

Kedua-dua pemimpin dijangka membincangkan isu-isu dua hala dan rantau yang menjadi
kepentingan bersama, menurut kenyataan Wisma Putra di Kuala Lumpur semalam.

Lawatan kerja itu akan menyediakan peluang untuk kedua-dua pemimpin merapatkan
hubungan peribadi mereka di samping mengukuhkan dan meningkatkan hubungan baik dan
rapat yang dinikmati oleh Malaysia dan Singapura.

Najib akan diiringi oleh isteri beliau Datin Seri Rosmah Mansor, Menteri Luar Datuk Seri
Anifah Aman, beberapa menteri kabinet dan para pegawai kanan, tambah kenyataan itu.

